
Na osnovu člana 58. stav 3. i 4. Zakona o visokom obrazovanju („Službene novine 

Srednjobosanskog kantona“, broj 4/13) člana 58. Statuta Internacionalnog Univerziteta Travnik u 

Travniku, Senat na sjednici održanoj dana 18.01.2019. godine donosi slijedeći:  
 

 

   PRAVILNIK 

O IZBORU PROREKTORA INTERNACIONALNOG UNIVERZITETA 

TRAVNIK U TRAVNIKU    

(PREČIŠĆENI TEKST) 

(Broj: 01-09-35/15 od 13.02.2015.godine i broj: 01-06-19/18 od 18.12.2018. godine) 
 

 

I OPĆE ODREDBE 

 

Član  1. 

(Sadržaj  Pravilnika) 

 

 

Ovim  pravilnikom   bliže  se uređuju  procedura  i rokovi  izbora,  postupak   prestanka  

funkcije  i razrješenja prorektora Internacionalnog Univerziteta Travnik (u daljnjem tekstu:  

prorektor) u  skladu   sa Zakonom. 

 

 

 

II    IZBOR  PROREKTORA 

 

Član 2. 

(Tok postupka) 

 

Postupak  izbora prorektora  podrazumijeva: 

-     predlaganje   kandidata   iz reda redovnih  i vanrednih  profesora  Univerziteta   od 

Upravnog odbora; 

-     donošenje  odluke  Senata  0 izboru  prorektora. 

 

 

 

Član 3. 

(Pravo  predlaganja  kandidata) 

 

Kandidata  (kandidate)   za prorektora  predlaže  Upravni odbor. 

 

Prijedlog  se dostavlja  Senatu  Univerziteta   uz pisano  obrazloženje i biografiju kandidata. 

Član 4. 

(Izbor prorektora) 

 

Senat  odlučuje  o prijedlogu   Upravnog odbora  na sjednici  koja  se mora  zakazati   u roku  

ne dužem  od petnaest  dana (15) od dana  do stave prijedloga  Upravnog odbora. 

 

Senat o izboru prorektora odlučuje  na sjednici javnim ili tajnim   glasanjem. 

 

Za usvajanje  prijedloga   Upravnog odbora  potrebna  je većina  glasova  ukupnog  broja 

članova  Senata. 

 

Senat ovlašćuje  rektora  da potpiše  rješenje o imenovanju  prorektora. 

  

Mandat  prorektora  prati  mandat  rektora  koje je predložio Upravni odbor. 

 

Član  5.  

(Odluka  Senata) 

 

Smatra  se da je  izbor  za prorektora   okončan  kada  kandidat  dobije  većinu  glasova  

ukupnog broja članova Senata. 

 

III  PRESTANAK   FUNKClJE  I RAZRJEŠENJE    PROREKTORA  

Član  6. 

(Prestanak mandata prorektora) 

 

Razlozi    za   prestanak    mandata    prorektora     su:   istek   mandata,    ostavka,    

prijevremeno razrješenje,    izbor   na  neku   drugu   funkciju   nespojivu   sa  funkcijom   

prorektora,    osuda  na bezuvjetnu  kaznu zatvora. 

 

Razlozi  za prestanak  mandata  nastupaju  zbog: 

-     isteka mandata  -  istekom  mandatnog  perioda; 

-     ostavke -  podnošenjem   ostavke; 

-     prijevremenog   razrješenja  -  izglasavanjem  odluke  Senata o  razrješenju; 

         -     bezuvjetne  kazne  zatvora  -  dostavljanjem   pravosnažne  presude. 

Član  7. 

   (Inicijativa za razrješenje prorektora) 
 
 
lnicijativu  za prijevremeno   razrješenje  prorektora  Senatu  mogu podnijeti: 

-     rektor; 

najmanje  jedna  trečina  članova  Upravnog  odbora; 

-     najmanje  jedna  trečina  članova  Senata; 

-     najmanje  tri nastavno-naučna vijeća. 

 

Inicijativa   sa prijedlogom za razrješenje sa obrazloženjem  može  se  podnijeti   ako  

izabrani prorektor: 

-     ne izvršava  zadatke  predviđene   zakonom  i statutom  ili ih izvršava  protivno  

njima; 

-     prekorači  ovlaštenja  i time nanese  štetu Univerzitetu   u većem  obimu; 

-     odsutan ili spriječen  da obavlja  dužnost  u neprekidnom   roku od tri (3) mjeseca; 

-     svojim  ponašanjern   naruši  i povrijedi  ugled funkcije  prorektora; 

-     pravosnažno   osuđen  za krivično  djelo. 

 

 

Član  8.  

(Postupak   razrješenja) 

 
Po  dobijanju   inicijative   za  razrješenje   prorektora   rektor  je  dužan   sazvati   sjednicu   

Senata najkasnije  petnaest  (15) dana od dana prijema  inicijative. 

 

O prijedlogu   za  prijevremeno    razrješenje   prorektora   Senat  odlučuje   tajnim  glasanjem   

i za 
usvajanje  istog potrebna je većina  od ukupnog  broja članova  Senata. 
 
Ako Senat prihvati  prijedlog  za razrješenje,   Upravni odbor  predlaže  novog  kandidata za 

prorektora,  prema  proceduri  predvidenoj   u članu  4. ovog pravilnika. 
 
 
 

Član 9. 

(Odbijanje  inicijative) 

 

U slučaju  da Senat  odbije  inicijativu   za razrješenje   prorektora,   nova  inicijativa   se ne 

može podnijeti  prije  isteka  roka od šest (6) mjeseci  od podnošenja  prethodne. 

Član 10. 

(Djelokrug rada prorektora za nastavu i studentska pitanja  

i prorektora za naučnoistraživački rad ) 
 

Prorektor za nastavu i studentska pitanja obavlja sljedeće poslove: 

a. predlaže mjere za unapređenje nastavnog procesa; 

b. koordinira aktivnosti u vezi sa nastavom i predlaže plan realizacije nastave za akademsku 

godinu; 

c. predlaže kalendar aktivnosti organizacije i realizacije studijskih programa na Univerzitetu u 

akademskoj godini u koordinaciji sa organizacionim jedinicama koje realiziraju studijske 

programe, učestvuje u izradi izvještaja o realizaciji nastavno naučnog procesa i prolaznosti 

studenata u tekućoj akademskoj godini; 

d. koordinira pripremama za upis studenata u prvu godinu studija; 

e. aktivno sarađuje sa studentskim organizacijama o podizanju studentskog standarda na 

Univerzitetu. 

Poseban zadatak prorektora za nastavu i studentska pitanja ogleda se u podršci studentima sa 

ivaliditetom i osiguranju uslova da studenti sa invaliditetom imaju jednak pristup svim 

univerzitetskim programima i aktivnostima. Prorektor za nastavu i studentska pitanja pruža 

priliku studentima sa invaliditetom da ostvare svoj puni potencijal tako što: 

 koordinira aktivnosti akademske prilagodbe i servisa za podršku; 

 promiče samostalnost i samozastupanje; 

 pruža informacije i upućuje na odgovarajuće izvore. 

Kroz svoje aktivnosti prorektor za nastavu i studentska pitanja će potaknuti studente sa 

invaliditetom da postanu odgovorne osobe koje mogu donositi vlastite odluke, rješavati svoje 

probleme i zastupati svoje interese. 

Prorektor za naučnoistraživački rad obavlja sljedeće poslove: 

a. prati i koordinira realizaciju naučnoistraživačkih i  istraživačkorazvojnih projekata koje       

realizira Univerzitet; 

b. obavještava organizacione jedinice o mogućnostima apliciranja na naučnoistraživačke 

       i istraživačkorazvojne projekte; 

c. predlaže mjere za stimuliranje mladih istraživača; 

d. prati implementaciju strategija razvoja naučnoistraživačkog  rada na Univerzitetu; 

e. prati stanje u vezi sa naučnoistraživačkom infrastrukturom Univerziteta, predlaže aktivnosti 

za njeno poboljšanje; 

f. predlaže mjere i aktivnosti u pogledu unapređenja naučnoistraživačkog kadra; 

g. koordinira pripremu dnevnog reda i prati rad sjednica vijeća; 

h. obavlja i druge poslove prema nalogu rektora. 

 
 
 
 
 
 

http://www.iut.edu.ba/
http://www.iu-travnik.com/


 
 
 
 
 

  

       INTERNATIONAL UNIVERSITY TRAVNIK 
  

INTERNACIONALNI UNIVERZITET TRAVNIK 

Ul.Aleja Konzula-Meljanac bb,72270 Travnik  BiH 
Tel: ++ 387 30 540 586; ++387 30 509 682 
Fax: ++387 30 540 587 
www.iut.edu.ba 
www.iu-travnik.com  

Sud.Rj.broj: 051-0-Reg-10-000198 
MBS:51-05-0018-10; ID broj: 4236503710003 

UniCredit bank: 338 670 221 879 7234 
Raiffeisen bank: 161 055 00 200 400 38 

NLB Tuzlanska banka: 132 400 200 87 28 626    

Član  11. 

(Stupanje  na snagu) 
 
 

Ovaj pravilnik  stupa  na snagu danom  donošenja. 
 

 

 
 

                                                                                      Predsjedavajući Senata Univerziteta 

 

                                                                         Prof. dr Ibrahim Jusufranić  

 

 

Broj: 01-06-04/19 

Travnik, 18.01.2019. godine 

